Продолжува еколошката акција на „Пакомак“ и скопските кафулиња и ресторани

Акцијата на компанијата Пакомак и скопските кафулиња и ресторани за селективно фрлање отпад во угостителството, започната минатата година, интензивно продолжи и оваа година, со вклучување на  повеќе објекти. Имено само првиве четири месеци од оваа година се собрани над 10 тони стакло, а со вклучувањето на дополнителни објекти, количините кои ќе се собираат и носат на рециклирање ќе се зголеми.
Еколошката акцијата започна со почетни 15-тина познати скопски кафулиња и ресторани, кои покажаа општествено одговорно однесување и дадоа придонес кон зачувувањето на животната средина и природните богатства на нашиот главен град, за да денес бројката е многу поголема, А Скопје како град ги следи еколошките трендови од поголемите европски градови. 
Во секое од кафулињата и рестораните вклучени во овој проект, од страна на Пакомак се поставени три различни корпи со ознаки за стакло, пластика и хартија, а персоналот во овие објекти по употребата, ја фрлаат амбалажата од пијалоците во контејнерот наменет за таков тип на амбалажа. 
„Охрабруваме што повеќе кафулиња и ресторани да се приклучат кон оваа акција, со кој чин покажуваат висока еколошка свест, одговорно однесување на локално ниво и со тоа директно зачувување на животната средина. Преку оваа акција, сакаме да ја зголемиме свесноста кај луѓето, да создадеме здрави еколошки навики и едноставно, поубава средина за живеење за сите нас. Се надеваме дека оваа акција ќе биде што помасовна и дека резултатите ќе бидат успешни, за да имаме едно почисто и поубаво Скопје,  а секако дека очекуваме акцијата брзо да се прошири и низ другите градови низ земјава”- изјави директорот на Пакомак, Филип Ивановски.
Во последната година „Пакомак“ оствари над 20 проекти и акции кои постигнаа голем успех и со кои Пакомак се покажа како компанија која навистина придонесува за животната средина. Ова е уште еден проект од кој се очекува не само успех, туку и зголемување на свесноста кај граѓаните. Со селектирање на употребената амбалажа и нејзиното понатамошно рециклирање, ја чуваме природната убавина на нашиот град, на радост на сите нас и генерациите кои допрва доаѓаат.

	

